
KONGAMANO LA KIMATAIFA KUHUSU ULENGAJI WA HAKI DUNIANI
ACCRA, GHANA, JULAI 21 HADI AGOSTI 2, 2006

Watu weusi kutoka sehemu mbali mbali duniani: Watu wa asili ya Kiafrika wakiwemo Wafrika wa Amerika na vizazi vyovyote kokote duniani na ambao wanajihisi kuwa vizazi vya Mwafrika, watakusanyika jijini Accra, mji mkuu wa Ghana, kutoka tarehe 21 Julai hadi Agosti 2, 2006 kwa minajili ya kongamano la kimataifa. Maada ya kongamano hilo litakuwa: Undeeni maisha za usooni! Tubadilishe maisha, ridhaa kwa maafa ya utumwa na ukoloni, kurudi nyumbani kwa vizazi vya watumwa na kusameheana.
Ghana ni pahali panapofaa kwa kongamano la maana kama hili. Sababu ni kwamba katika enzi zilizopita sera za kuitisha ridhaa zilikuwa zikisisitizwa na serikali za ngazi mbalimbali, kutoka mashinani hadi ile ya kitaifa chini ya uongozi wa Osagyefo Kwame Nkrumah akisaidiana na mashujaa wa kihistoria kama: W.E.B. Dubois, Amy Jacques Garvey, Malcolm X, George Padmore, Ras Makonnen, Franz Fanon, John Henrik Clarke, miongoni mwa wengine. Tunafurahia jambo hili, la kwamba Waghana wapenda maendeleo kote ulimwenguni wamezidi kusisitiza sera hii na tunashangilia kule kuungwa mkono na serikali ya Rais J.A. Kuffuour kwa Joseph Project, ambao ni mfano wa kupigia debe swala la ridhaa unaoongozwa na Ghana.
Kongamano hili lilipangwa ili kukadiria hatua ambazo zimepigwa na kundi la kuitisha ridhaa la Global Pan African wakati ambapo matayaarisho yanafanywa, si tu kuhusu sherehe za kutimizwa kwa miaka 50 tangu Uhuru wa Ghana kutangazwa 1957, bali pia kule kusheherekea karne mbili zilizopita tangu Uingereza ipige marufuku biashara ya watumwa wa asili ya Kiafrika katika milki zake zote ulimwenguni mnamo 1807. United States of America itasheherekea karne mbili tangu kupigwa marufuku kwa biashara hiyo mnamo mwaka wa 2008. Baada ya kunyakuwa uhuru wake katika vita vya kimapinduzi dhidi ya utawala wa Uingereza mnamo 1776, kujitenga na kujitangaza kuwa nchi huru, waanzilishi wa taifa la USA walificha katika vipengele vya katiba tabia ya biashara ya uuzaji na ununuaji wa mateka wa asili ya Kiafrika katika ngazi ya kimataifa hadi mwaka wa 1808. Hata hivyo, ulanguzi wa watu nchini Amerika na kule kulazimishwa kuzaana upesi upesi ni sera iliyokubaliwa iendelee kusudi yake ikiwa ni kuziba lile pengo lililotokea baada ya biashara ya kimataifa kupigwa marufuku. Jambo hili liliendelea hadi mwaka wa 1865, karibu karne nzima tangu kupigwa marufuku kwa biashara hiyo.
Asema Bankie wa Global Afrikan Congress (GAC), Namibia: “Hali katika Afrika na miongoni mwa Waafrika waliosafirishwa nje ya bara, katika miaka 1000 iliyopita, inaadhirika kutokana na kule kunajisiwa kiuchumi na Waarabu na Wazungu, watu walafi kiuchumi ambao hulangua na kueneza dini za aina mbalimbali wakisaidiwa kijeshi na kisiasa na serikali za nchi zao.” 
Naye Sababu Shabaka, mwenye kiti mwingine  wa National Coalition of Blacks for Reparation in Aemerica’s International Affairs Commission (NIAC), anauliza: “Je tuko wapi sisi tulioko Marekani tukielekea kusheherekewa kwa karne hiyo ya pili?” Na asema, “Ukweli ni kwamba tunachohitaji kutafakari ni kujionea tu wenyewe jinsi mambo yalivyokuwa wakati wa kimbunga cha Katrina, maisha yaliyopotea pasipo na maana, huku watawala wakitazama tu na kuwaambia wengine wapeleke usaidizi kwa waadhiriwa huku wakilaumu wale waliojaribu kujisaidia wenyewe. Twahitaji tu kuona kambi za utesaji ambazo zaitwa ati magereza; kule kupitishwa kwa hukumu kiholela kwa ulanguzi wa madawa ya kulevya na hukumu ya kifo kwa njia ya ubaguzi; kule kujazwa kwa madawa hayo na bunduki katika jamii zetu maskini.” 
Je tunawezaje kukabiliana na hili swala la maafa na uwangamizaji wa binadamu ambayo kwa kweli ni Holocaust kutokana na kufanywa watumwa kwa Wafrika? “Wengine kati yetu wamejitolea binafsi kujinyima starehe na bidhaa ambazo si za lazima kwa maisha. Tutanunua tu kutoka kwa weusi na kutonunua chochote kisicho cha lazima kwa maisha hadi mwisho wa mwaka wa 2008. Tunakumbuka na kutukuza maisha ya wale waliofanywa kafara na walafi kwa kutengeneza mipango kambambe ambayo italipiza miaka 1000 ya mateso na kufanywa kafara. Kongamano hili ni hatua moja hususan kufikia lengo hilo,” ndivyo asema Mama Malkia Dorothy Benton Lewis, ambaye hapo mbeleni alikuwa mwenyekiti mwingine wa kitaifa ya N’COBRA na North American Regional Co-Representative kwa GAC: “Ni mujibu wa watu wote walio na maono mema kutoboa ukweli wote na kuona ya kwamba wahusika wote wataajibika kwa dhambi ya unyanyasaji na ugandamizaji wa binadamu kwa muda mrefu kuliko wowote katika histoia ya ulimwengu. Tukielewa historia hiyo, tutaona ya kwamba kule kuteseka kwa watu wa Afrika na wale wa asili ya Kiafrika wakati huu, ni kule kuendelea kwa mateso hayo kihistoria: hapajakuwa na kikomo kamwe,” ndivyo asema Raushana Karriem wa All for Reparations and Emancipation (AFRE). 
Esther Stanford wa Pan Afrikan Reparations Coalition of Europe (PARCOE) asema: “Sheria ya kimataifa inatambua ya kwamba wale wanaokiuka haki za kibinadamu ni sharti walipe ridhaa, uregeshaji, hasara na maafa pamoja na gharama za kesi. Lakini serikali, makampuni na familia katika USA, Canada, na Yuropa, ambao  utajiri wao umetokana na jasho la watumwa, ukoloni na ukoloni mamboleo, ambao wametumia Waafrka kama watumwa tangu jadi, wanakimya na watazidi kukaa kimya hadi tutakaposhurutisha ukweli utoke hadharani.”
Na kwa mujibu wa Kwaku Duren wa New Panther Vanguard Movement, shirika ambalo linashiriki kwa uandalizi wa kongamano, “Tunatarajia kutafuta na kupigia debe uelewano kati ya wanaharakati wanaodai ridhaa kutoka ‘ubepari wa kimataifa.’ Asili yake, ugandamizaji wa ubepari kama tunavyoujua, na harakati mpya ya kulenga ‘New World Economic Order, yaani taratibu mpya ya kiuchumi ulimwenguni.’ Tarajio jingine la maana ni kwamba taratibu ya kiulimwengu, ‘Mpangilio’ ambao utarahisishia Global Reparations Movement (shirika la wanaharakati ambalo linahusika na kupigania ridhaa ulimwenguni) kutayarisha mipango kabambe ambayo itawanufaa wote wahusikao kwa kutilia mkazo kazi zinazokuza ubadilikaji, kulipwa kwa ridhaa, kuregeshwa na kulete uelewano kati ya Waafrika barani na wale walioko nje ya bara ambao ni wa asili ya Kiafrika.”
Naye Kofi Mawuli Klu wa Pan-Afrikan Forum of Ghana (PAFOG), tawi la Uingereza, asema: “Kongamano hili litakuwa kifungua macho kwa kuwaonyesha Waafrika wote katika bara, na wote waishio nje, ya kuwa sote tuko pamoja katika harakati za kupigana na adui wetu ambaye ni mmoja. Kongamano hili litaonyesha wazi kwamba pasipo na ulipaji wa ridhaa ya haki na umoja wa Mwafrika katika wakati huu wa kuenea kote ulimwenguni kwa ubepari, hamna njia yoyote ingine  ya kutatua shida zinazomkabili Mwafrika barani na kokote. Tutaunda taratibu na mipango kabambe ambayo itakuwa na shawishi kuu  mbele ya Umoja wa Afrika (African Union), na kati ya wanaharakati wa haki yetu wengine,  itakayoonyesha ya kwamba uwakilishi bora na uajibikaji unatarajiwa kutoka kwao nyumbani na kote ulimwenguni.”
“Vile vile tunapanga kuzuru sehemu za kihistoria zilizoko Ghana na Benin, mojawapo ikiwa ngome za watumwa ambamo Wazungu waliweka Waafrika katika mashimo, katika hali isiyofaa binadamu, wakingoja kusafirishwa Ulaya na Marekani. Tuko katika harakati ya kupigia debe kongamano hili na kuyashawishi mashirika yashiriki katika tukio hili la kihistoria,” ndivyo asema Dada IMAHKUS wa One Africa, shirikisho jingine la Pan Afrikan, ambaye ni mwandishi wa Returning Home Ain’t Easy, But It Sure is a Blessing.
Dada IMAKHUS ni Mwafrika aliyerejea barani na ambaye ni Mzaliwa Marekani. Aliongeza kusema: ”Sisi tukiwa Waafrika waliozaliwa nje (North America, Europe, South America, na Caribbean) tutarudi eneo moja kati ya mengine ambapo maovu yalitendwa dhidi ya familia zetu, marafiki, na wapendwa. Tunavutwa na damu ya vizazi vya Waafrika ambao kwao sisi ni watukuu, Waafrika ambao walitoweka na wengine kutekwa nyara wakati huo wa Trans-Atlantic Arab and European Slave Trade. Tutarudi kwa uwingi ili tuendelee kudai ridhaa na uregezaji kwa maovu yaliyotendwa dhidi ya Mama Afrika na wanawe: maovu dhidi ya ubinadamu.”
Naye Nana Gypei III, wa SUCARDIF, shirikisho la kiasili ambalo liko Ghana, ambaye ni mmoja wa wale wanosaidia maandalizi ya kongamano, asema:  ”Kupitia kwa Tower of Return Monument Project, tungependa kuonyesha ulimwengu ya kwamba Afrika inawataka wanawe warudi nyumbani kimawazo, kiroho, na kiuchumi. Serikali ya Ghana inaanzisha Joseph Project, ambayo itawakaribisha watu wa asili ya Kiafrika, ambao ni vizazi vya watumwa, watakaporudi Afrika kupitia Ghana. Kongamano hili la Global Pan Afrikan Reparations, litawajumuisha watu walio na ujuzi na uzoefu wa hali ya juu walioko barani na wale watakaotoka nje. Tunawaomba viongozi wa Umoja wa Afrika, Mkurugenzi wa African Affairs, na mashirika yoyote ya Kiafrika ulimwenguni wahudhurie na wajumuike katika kongamano hili.”
Watu binafsi na mashirika ambayo yanaunga mkono sera na lengo la kongamano hili wanaombwa wasaidie kwa gharama ya kongamano hata iwapo hawatahudhuria. Wadhamin wataorodheshwa. Wale ambao watapenda kuhusika moja kwa moja kama wadhamin watajumuishwa katika kamati andalizi. Maandalizi kabambe ya usafirishaji, usafiri, malazi, na kadhalika yanakaribia kikomo na mipango itatangazwa hivi punde. Matangazo kuhusu gharama ya usafiri na malazi yatatolewa kupitia kwa kamati za kimashinani ili yasambazwe. Tafadhali wasiliana na Mama Malkia Dorothy Benton Lewis (+1-240-277-5140) ama Sababu Shabaka (+1-410-979-9558). Udhamini kwa fedha na kudhamini moja kwa moja (co-sponsorship) kunaweza kutolewa kupitia NCOBRA-Ghana 2006, P.O. Box 90604, Washington DC, 20090-0604. Nchini Ghana wasiliana na Kweku Egyir Gyepi III katika 777 One Power Station, P.O. Box CT 732, Cape Coast, Ghana. Simu ya rununu 011233208335571 au 011233243834032.
http://www.ncobra-intl-affairs.org/conference.html
